
ᐱᔾᔪᑎᖓ: ᒐᕙᒪᒃᑯᑦ ᐱᓕᕆᕕᖓ ᓄᓇᒥ ᖃᐅᔨᓴᕐᓂᕐᒧᑦ ᐊᒻᒪᓗ ᓄᓇᒥᐅᑕᓄᑦ ᐊᑐᖅᑐᒃᓴᑦ (BGR), ᔮᒪᓂ – ᑐᒃᓯᕋᐅᑕᖅ 

ᓄᓇᓕᕆᓂᕐᒥ ᐱᓕᕆᕕᐅᒐᔭᕐᑐᖅ 

 

ᐆᒧᖓ ᒥᔅᑕ./ᒥᔅ. Dwyer, 

 

ᒐᕙᒪᒃᑯᑦ ᐱᓕᕆᕕᖓ ᓄᓇᒥ ᖃᐅᔨᓴᕐᓂᕐᒧᑦ ᐊᒻᒪᓗ ᓄᓇᒥᐅᑕᓄᑦ ᐊᑐᖅᑐᒃᓴᑦ (BGR), ᑐᓐᖓᕕᖃᖅᑐᖅ Hᐊᓅᕗ, ᔮᒪᓂᒥᒃ, 

ᐱᓕᕆᖃᑎᖃᖅᑐᑎᒃ ᓄᓇᓕᕆᓂᕐᒧᑦ ᖃᐅᔨᓴᖅᑎᑦ ᑲᓇᑕᒥ, ᑐᔅᓯᕋᖅᑐᑦ ᓄᓇᒥ ᖃᐅᔨᓴᕈᒪᓪᓗᑎᒃ ᐊᐅᓱᐃᑦᑑᑉ ᕿᑭᖅᑖᓗᖓᑕ 

ᓂᒋᐊᓂ 2025-ᒥ ᐊᐅᔭᒃᑯᑦ. ᐱᖃᓯᐅᑎᓗᒍ ᐅᓇ ᑎᑎᖅᑲᖅ, ᑐᓂᓯᒍᒪᕗᒍᑦ ᑐᑭᓯᒋᐊᕈᑎᒃᓴᓂᑦ ᐱᓕᕆᐊᕆᔭᐅᒍᒪᔪᓂᒃ, ᐊᒻᒪᓗ 

ᐊᐱᕆᖅᕗᒍᑦ ᐃᓕᔅᓯ ᐃᓱᒪᒋᔭᖏᓐᓂ ᐊᒻᒪᓗ ᐅᖃᐅᓯᕆᒍᔭᖏᓐᓂ. 

 

ᓄᓇᓕᕆᓂᕐᒧᑦ ᐱᓕᕆᕕᐅᒐᔭᕐᑐᖅ ᐊᐃᓱᐃᑦᑑᑉ ᕿᑭᖅᑖᓗᐊᑕ ᓂᒋᐊᓂ 

 

ᑐᒃᓯᕋᐅᑕᐅᔪᖅ ᓄᓇᒥ ᖃᐅᔨᓴᕐᓂᕐᒧᑦ ᑲᔪᓯᓂᐅᔪᖅ ᐊᑯᓂᐊᓗᒃ ᖃᐅᔨᓴᕐᓂᐅᓯᒪᓕᖅᑐᖅ ᓄᓇᐅᑉ ᐱᕙᓪᓕᐊᓂᖓᓂ ᑲᓇᑕᐅᑉ 

ᐅᑭᐅᖅᑕᖅᑐᖏᑕ ᕿᑭᖅᑕᖏᓐᓂ. 

 

ᖃᐅᔨᓴᕐᓂᖅ ᐅᔭᕋᓂᒃ ᖃᐅᔨᑎᑦᑎᒍᓐᓇᕐᒪᑦ ᖃᐅᔨᓴᖅᑎᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᖏᓐᓇᕐᓂᖓᓄᑦ ᐃᒪᓐᓇᑲᓪᓚᒃ, ᑕᒪᓐᓇᓗ 

ᐱᒻᒪᕆᐊᓘᓪᓗᓂ ᑐᑭᓯᐅᒪᓕᖅᑎᑦᑎᓂᐊᕐᒪᑦ ᑲᔪᓯᓂᕆᔭᐅᕙᒃᑐᓂᒃ ᐅᓪᓗᒥᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔭᖓᓄᑦ. 

ᖃᐅᔨᓴᖅᑎᒋᔭᕗᑦ ᓄᐊᑦᑎᓂᐊᕐᒥᔪᑦ ᖃᐅᔨᓴᕈᑎᔅᓴᐅᒐᔭᖅᑐᓂᒃ ᐃᓅᓯᑐᖃᕐᕕᐅᓯᒪᒻᒪᖔᖅ, ᐅᐱᓐᓇᕋᓂ 

ᑐᑭᓯᑎᑦᑎᒍᓐᓇᑐᐃᓐᓇᕆᐊᖃᕐᒥᒻᒪᑦ ᐅᑭᐅᖏᑕ ᐅᔭᕋᐃᑦ ᐊᒻᒪᓗ ᐊᕙᑎᐅᑉ ᖃᓄᐃᓕᐊᓂᑐᖃᕆᔭᖓᓂ. ᑲᑎᖅᓱᐃᓂᖅ 

ᒥᑭᔫᑎᓂᒃ ᐱᕈᖅᐸᓪᓕᐊᔪᓂᒃ ᐅᔭᕋᕐᒥᒃ ᐱᓕᕆᐊᖑᒐᔭᕐᑐᖅ ᐊᒡᒐᒃᑯᑦ. ᐃᓚᒋᐊᕐᓗᒍ, ᐆᒃᑐᕋᐃᓂᖅ ᖃᐅᔨᒋᐊᕈᑎᒃᓴᓄᑦ ᓄᓇᐅᑉ 

ᐋᖅᑭᐅᒪᓂᖓᓂ ᐃᑲᔪᖅᑐᐃᖃᑦᑕᕐᑐᖅ ᖃᐅᔨᓴᖅᑎᓂᑦ ᖃᓄᖅ ᑕᐃᒪᓐᓇ ᑕᐃᒪᓐᖓᓂᑐᖄᓗᒃ ᐅᓪᓗᒥᒧᑦ ᐋᖅᑭᓯᒪᓂᖃᕐᒪᖔᖅ 

ᐅᑭᐅᖅᑕᖅᑑᑉ ᕿᑭᖅᑕᖏᓐᓂ. ᐅᓇ ᐱᓕᕆᐊᖅ ᑐᑭᓯᒋᐊᖅᑎᑦᑎᒐᔭᕐᒥᔪᖅ ᖃᓄᐃᓕᖓᓂᖏᑕ ᐅᔭᕋᐃᑦ ᓄᓇᐅᑉ ᐊᑖᓂᑦᑐᑦ 

ᐊᐅᓱᐃᑦᑑᑉ ᕿᑭᖅᑕᖓᑕ ᓂᒋᐊᓂ. 

 

ᖃᐅᔨᓴᖅᑏᑦ ᖁᓕᐅᔪᑦ ᐅᑯᓇᖔᖅᓯᒪᔪᑦ ᒐᕙᒪᒃᑯᑦ ᐱᓕᕆᕕᖓ ᓄᓇᒥ ᖃᐅᔨᓴᕐᓂᕐᒧᑦ ᐊᒻᒪᓗ ᓄᓇᒥᐅᑕᓄᑦ ᐊᒻᒪᓗ 

ᓄᓇᓕᕆᓂᕐᒧᑦ ᖃᐅᔨᓴᖅᑎᑦ ᑲᓇᑕᒥ−ᑯᑦ ᐊᒻᒪᓗᑦᑕᐅᖅ ᖁᓛᒎᓕᒃᑯᑦ ᐊᖁᑎᖓ ᐱᓕᕆᒐᔭᕐᑐᑦ ᐊᐅᓚᕕᒋᔭᐅᓗᓂ 

ᐅᐊᓐᓇᖅᐸᓯᖓᓂ ᕕᓐᑕᒻ ᑲᖏᖅᑐᐊᓗᐊᓂ (ᐃᓂᒋᔭᐅᔪᒪᔪᖅ, ᐊᓯᐊᓂ ᐃᓂᖃᕈᓐᓇᕆᓪᓗᑎ ᑕᐃᒪᐃᒋᐊᖃᖅᐸᑕ). 

ᐃᖅᑲᓇᐃᔭᖅᑎᑦᑎᑲᓐᓂᕈᒪᕗᒍᑦ ᐆᒪᔪᓂᒃ ᖃᐅᔨᓴᖅᑎᒃᓴᐅᒐᔭᖅᑐᒥᒃ ᐊᐅᓱᐃᑦᑐᒦᖔᖅᓯᒪᔪᒥᒃ, ᐃᖅᑲᓇᐃᔭᖅᑎᑦᑎᖃᓚᐅᕋᑦᑕ 

ᐊᕐᕌᒍ 2017−ᒥ ᐱᓕᕆᑎᓪᓗᑕ. 

 

ᐃᖅᑲᓇᐃᔮᓐᖑᒐᔭᕐᑐᖅ ᑎᓴᒪᓂᒃ ᐱᓇᓱᐊᕈᓯᓪᓗᐊᓂᒃ ᐱᒋᐊᕐᓗᓂ ᔪᓚᐃ ᕿᑎᐊᓂ ᐋᒡᒌᔅᓯ ᕿᑎᐊᓄᑦ 2025−ᒥ. ᖃᐅᔨᓴᖅᑏᑦ 

ᐱᓱᖃᑦᑕᕐᑐᑦ ᐅᖓᓯᓐᓂᓕᒻᒥᒃ 5 ᑭᓕᒦᑕᓂᒃ, ᓇᔅᓴᖅᑐᑎᒃ ᑕᒻᒪᕆᒃᑰᑎᓂᒃ ᐊᒻᒪᓗ ᓄᓇᐅᑉ ᐅᖓᓯᓐᓂᖓᓄᑦ ᖃᐅᔨᓴᕈᑎᓂᒃ, 

ᐊᔾᔨᓐᖑᐊᓂᒃ, ᐊᒻᒪᓗ ᓄᐊᑕᐅᓯᒪᔪᓂᒃ ᐊᒡᒐᐅᑉ ᐊᖏᓂᖃᖅᑐᓂᒃ ᐅᔭᕐᕋᕐᓂᒃ ᓄᓇᐅᑉ ᖄᖓᓂ ᓄᐊᑕᐅᓯᒪᔪᓂᒃ. ᖃᐅᔨᓴᕈᑎᒃᓴᑦ 

ᐊᔾᔨᒌᖃᑦᑕᙱᑦᑐᑦ ᐅᖓᓯᓐᓂᖃᖅᑐᓂᒃ ᓯᓐᑕᒦᑐᓂᒃ ᑕᒫᓐᖓᔅᓴᐃᓐᓇᖅ ᐃᓚᖓᓂ ᐅᖓᓯᓐᓂᓕᒻᒧᑦ Hᐊᓐᓇᖏᓐᓄᑦ ᒦᑕᓂᒃ, 

ᐃᓛᓐᓂᒃᑯᑦ ᒥᑭᔪᒥᒃ ᐅᔭᕋᒧᑦ ᖃᐅᑕᐅᔭᒥᒃ ᐊᑐᖅᐸᑦᑐᑎᒃ. ᖄᖅᑎᕆᖃᑦᑕᖏᑦᑐᑦ ᐅᕝᕙᓘᓐᓃᑦ ᖃᐃᕉᕆᒋᐊᑐᖏᑦᑐᑦ 

ᓴᓇᓯᒪᔭᖓ ᐆᒪ  

ᓗᑦᔅ ᕋᐃᓐHᐊᑦ 

 

ᐅᖄᓚᐅᑎᖓ +49 511 / 64 3- 2786 

lutz.reinhardt@bgr.de 

ᓄᐊᑦᑎᓂᐅᔪᒧᑦ. ᓄᐊᑕᐅᔪᑦ ᖃᐅᔨᓴᕐᕕᒨᖅᑕᐅᖃᑦᑕᕐᑐᑦ ᖃᐅᔨᓴᕈᑎᒋᔭᐅᓂᐊᕐᓗᑎᒃ ᖃᓄᐃᓐᓂᖏᑕ ᐅᔭᕋᔭᐅᓂᖏᑦ ᐊᒻᒪᓗ 

ᐃᓚᒍᑎᖏᑦ. 

 

ᐅᓇ ᑲᔪᓯᒍᓐᓇᖁᓪᓗᒍ ᖃᐅᔨᓴᖅᕕᐅᒐᔭᕐᑐᖅ, 30-ᓂᒃ ᐅᕐᓱᐊᓗᖃᐅᑎᓂᒃ ᐃᓕᓯᕕᐅᒐᔭᕐᑐᖅ ᐃᓂᒋᔭᐅᒍᒪᓯᒪᔪᖅ ᓂᒋᖅᐸᓯᐊᓂ 

ᕕᓐᑕᒻ ᑲᖏᖅᑐᐊᓗᐊᓂ ᐊᒻᒪᓗ 6ᖑᒐᔭᕐᓗᑎᒃ ᐊᐃᕇᒃ ᖃᖏᖅᑐᐊᓗᐊᓂ ᒫᑦᓯ/ᐄᐳᕈ 2025-ᒥ. ᐱᒻᒪᕆᐅᔪᖅ 

ᐋᖅᑭᓱᐃᕙᓪᓕᐊᓂᐅᔫᑉ ᖃᐅᔨᓴᕈᑎᒋᔭᐅᔪᒧᑦ ᓚᐃᓴᓐᒥ ᐱᓇᓱᒋᐊᖃᕐᑐᑦ ᐊᒻᒪ ᐱᔪᓐᓇᐅᑎᓂᒃ ᓄᓇᕗᑦ ᐸᕐᓇᐃᓂᕐᒧᑦ 

ᑲᒥᓴᓐᑯᖏᓐᓂ, ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᖏᓐᓂ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂ, ᑲᓇᑕᒥ-ᓄᓇᖃᖅᑳᖅᑐᓕᕆᔨᒃᑯᖏᓐᓂᑦ, ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓂ, ᐊᒻᒪᓗ ᐅᔭᕋᓕᕆᓂᕐᒧᑦ 

ᐱᔪᓐᓇᐅᑎᒥᒃ ᐱᒋᐊᖃᕋᔭᖅᑐᒍᑦ ᓄᓇᕗᑦ ᐃᓕᖅᑯᓯᓕᕆᓂᕐᒧᑦ, ᐃᓐᓇᑐᖃᐃᑦ, ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓅᓱᑦᑐᓄᑦ 

ᐊᓪᓚᕝᕕᖓᓂ. 

 

ᖃᐅᔨᒍᑕᐅᔪᓕᒫᑦ ᒐᕙᒪᒃᑯᑦ ᐱᓕᕆᕕᖓ ᓄᓇᒥ ᖃᐅᔨᓴᕐᓂᕐᒧᑦ ᐊᒻᒪᓗ ᓄᓇᒥᐅᑕᓄᑦ ᖃᐅᔨᓴᕈᑎᖏᑦ ᐊᑭᖃᖏᑦᑐᑦ 

ᐊᑐᐃᓐᓴᐅᑎᑕᐅᔪᑦ ᐅᖃᓕᒫᒐᓕᐊᕆᓯᒪᔭᐅᔪᑦ, ᓄᓇᓐᖑᐊᑦ, ᐊᒻᒪᓗ ᑎᑎᖅᑲᓕᐊᖑᓯᒪᔪᑦ. ᓄᓇᓕᕆᓂᕐᒧᑦ ᖃᐅᔨᓴᕐᓂᖅ ᐃᒪᓐᓇ 

ᐊᕐᕌᒍᑲᓴᓐᓄᑦ ᐱᓕᕆᐊᕆᔭᐅᓲᖅ ᐊᒻᒪᓗ ᖃᐅᔨᔭᐅᔪᑦ ᓴᖅᑭᖅᑕᐅᓪᓗᑎᒃ. ᖃᐅᔨᒃᑲᐃᖃᑦᑕᕋᔭᖅᑐᒍᑦ ᐱᕙᓪᓕᐊᓂᕆᔭᑦᑕ ᒥᑦᓵᓄᑦ 

ᓴᖅᑭᖅᑐᖃᕋᐃᑉᐸᑦ ᓄᑖᓂᒃ. 

 

ᐊᑐᐃᓐᓇᐅᔪᖓ ᖃᕆᓴᐅᔭᒃᑯᑦ ᑎᑎᖅᑲᖃᐅᑎᖓᒍᑦ, ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᑲᑎᒪᓂᒃᑯᑦ (ᖃᐅᔨᒪᒋᑦ 

ᐃᑲᕐᕋᕗᑦ ᓄᓇᕗᒻᒧᑦ ᔮᒪᓂᒥᒃ 7ᓂᒃ ᓯᕗᒧᐊᕐᓯᒪᒪᑦ) ᓂᓪᓕᐊᔾᔪᑎᒋᒍᒪᒍᔅᓯᐅᕐ ᐱᓕᕆᐊᖅ, ᐊᒻᒪᓗ ᖃᐅᔨᒋᐊᖅᕕᖃᓛᖅᑐᒍᑦ 

ᐱᓇᓱᐊᕈᓰᑦ ᖃᐃᕙᓪᓕᐊᔪᑦ. ᓂᓪᓕᐅᑎᖃᕈᒪᒍᕕᑦ, ᐊᐱᖅᑯᑎᔅᓴᖃᕈᕕᑦ, ᐅᕝᕙᓘᓐᓃᑦ ᐊᓯᖏᓐᓂ ᓂᓪᓕᐅᑎᖃᕈᒪᒍᕕᑦ, 

ᖃᐅᔨᒋᐊᕐᕕᒋᒍᓇᕆᓐᖓ ᐅᕗᖓ +49 511 643-2786 ᐅᕝᕙᓘᓐᓃᑦ ᑎᑎᕋᖅᕕᒋᓗᖓ ᐅᕗᖓ lutz.reinhardt@bgr.de. 

ᑐᓂᐅᖅᑲᕐᓂᐊᕐᐸᑦ ᑎᑎᖅᑲᖅ ᐊᓯᖏᓐᓄᓪᓗ ᐃᓚᒋᔭᐅᔪᒪᔪᓄᑦ. 

 

ᐅᕙᓐᖔᖅᑐᖅ ᔮᒪᓂᒥᒃ, 

 

 
 

ᓗᑦᔅ ᕋᐃᓐHᐊᑦ 

(ᖃᐅᔨᓴᖅᑎ, ᐅᑭᐅᖅᑕᖅᑐᒥ ᓄᓇᓕᕆᓂᖅ, ᒐᕙᒪᒃᑯᑦ ᐱᓕᕆᕕᖓ ᓄᓇᒥ ᖃᐅᔨᓴᕐᓂᕐᒧᑦ ᐊᒻᒪᓗ ᓄᓇᒥᐅᑕᓄᑦ ᐊᑐᖅᑐᒃᓴᑦ, 

ᔮᒪᓂ) 


